
378 § Sámegiela lávdegotti ásaheapmi  
 
Lappi buresveadjinguovllu guovlluráđđehus 378 § 4.10.2023 

 
Davvi-Suoma hálddahusriekti lea gomihan guovllustivrra mearrádusa 
sámegiela lávdegotti ásaheamis (2.3.2022 § 10). Mearrádusas lea lága fápmu.  

 
Lága buresveadjinguovllus 33 § 6. momeantta mielde buresveadjinguovllus, 
masa gullá sámiid ruovttuguvlui gullevaš gielda, lea sámegiela lávdegoddi.  
Lávdegotti lahttun válljejuvvojit sámegielat olbmot. Unnimustá 40 proseantta 
lávdegotti lahtuin galgá nammadit Sámedikki sihke nuortalašlága (235/1995) 42 
§:s dárkkuhuvvon siidačoahkkima evttohan olbmuin nu, ahte siidačoahkkin 
evttoha dáin ovtta olbmo.  

 
Sámegiela lávdegotti bargun lea: 
1) čielggadit, árvvoštallat ja cealkit das, man láhkai guovllustivrra mearrádusat 
váikkuhit gielalaš vuoigatvuođaid geavada ollašuvvamii; 
2) čielggadit, árvvoštallat ja meroštallat buresveadjinguovllu vehádatgielain 
fállojuvvon bálvalusaid dárbbu ja čuovvut dáid bálvalusaid oažžuma ja 
kvalitehta; 
3) čielggadusaid, árvvoštallama ja čuovvuma vuođul dahkat 
guovlluráđđehussii evttohusaid doaibmabidjun giellavehádaga 
bálvalusaid ja bálvalanráidduid ovddideami várás sihke bargoveaga 
gielladáidogáibádussan ja gielladáiddu ovddideami várás.  

 
Lávdegoddi galgá addit jahkásaččat guovlluráđđehussii muitalusa 
giellavehádaga bálvalusaid ollašuvvamis. Guovlluráđđehus addá guovllustivrii 
cealkámuša doaibmabijuin, maidda lávdegotti addin muitalus addá siva.  

 
Lávdegottis sáhttet leat maiddái eará hálddahusnjuolggadusas mearriduvvon 
barggut.  

 
Lávdegotti ságadoallis lea mieldeorrun- ja hupmanvuoigatvuohta 
guovlluráđđehusas. Lappi buresveadjinguovllu hálddahusnjuolggadusa mielde 
sámegiela lávdegotti ságadoallis lea mieldeorrun- ja hupmanvuoigatvuohta 
maiddái guovllustivrras.  

 
Lága buresveadjinguovllus 37 § mielde doaibmaorgána lahtut válljejuvvojit 
guovllustivrra doaibmabadjái, jos ii guovllustivra leat mearridan, ahte dan 
doaibmabadji leat guovllustivrra doaibmabaji oanehut dahje jos maŋŋeleappos ii 
nuppe ládje ásahuvvo. Jos doaibmaorgána vállje juhkosa lahtuid, dat mearrida 
seammá háve sin doaibmabaji. Doaibmagoddi ásahuvvo eanemustá dan ásahan 
doaibmaorgána doaibmabadjái.  

Lága buresveadjinguovllus 38 § mielde guovllustivra dahje eará válljemis 
vástideaddji doaibmaorgána vállje lahttun válljejuvvon olbmuin 
doaibmaorgána ságadoalli ja dárbbašlaš meari várreságadolliid. Ságadoalli ja 
várreságadoallit válljejuvvojit seamma válgadoaimmaheamis. Guovllustivra 
sáhttá mearridit, ahte guovllustivrra ja guovlluráđđehusa ságadoalli ja 
várreságadoallit sihke lávdegottiid ságadoallit doibmet ollesáiggis dahje 
oasseáiggis luohttámušolmmožin.  

 
Lága buresveadjinguovllus 76 § mielde válgagelbbolaš buresveadjinguovllu 
luohttámušdoibmii lea olmmoš: 
1) guhte lea guoskevaš buresveadjinguovllu ássi; 
2) geas lea man nu buresveadjinguovllus jietnavuoigatvuohta 
guovlluválggain dan jagi, goas áirasat válljejuvvojit dahje válga eará 
luohttámušdoibmii doaimmahuvvo; ja  
3) guhte ii  leat dieđihuvvon vádjitválddálažžan.  

 
Nissoniid ja dievdduid gaskasaš dássearvvus addojuvvon lága 4 a § mielde 
buresveadjinguovllu, buresveadjinlihttu ja buresveadjinguovlluid gaskasaš 
oktasašdoaimma doaibmaorgánain, earret guovllustivrrain, galget leat sihke 
nissonat ja dievddut goappátge unnimustá 40 proseantta, jos ii erenoamáš siva 
dihte eará čuovo. 

 
Lappi buresveadjinguovllu hálddahusnjuolggadusa 18 § mielde sámegiela 
lávdegoddái válljejuvvojit 13 lahtu, geaid guovllustivra vállje. Guovllustivra 
vállje lahtuin ságadoalli ja várreságadoalli. Lávdegotti lahttun válljejuvvojit 
sámegielat olbmot. Lahtuin (6) nammaduvvojit Sámedikki sihke nuortalašlága 
(235/1995) 42 §:s dárkkuhuvvon siidačoahkkima evttohan olbmuin nu, ahte 
siidačoahkkin evttoha dáin ovtta olbmo. Juohke lahtus lea persovnnalaš 
várrelahttu.  

 
Evttohus Buresveadjinguovllujođiheaddji  

 
Guovlluráđđehus mearrida evttohit guovllustivrii, ahte guovllustivra mearrida  

1. ásahit sámegiela lávdegotti; 
2. válljet lávdegotti lahtuin ovtta ságadoalli ja ovtta 

várreságadoalli.  
 

Lassedieđut Láhkaáššiidjođiheaddji Miikka Ruokamo 
tel. 040 843 5067 
miikka.ruokamo@lapha.fi 

Ollašuhttin Evttohus guovllustivrii 

